
КОРХОНАЛАРДА ИЧКИ АУДТИНИ ТАШКИЛ ЭТИШ 

С.И.Мухамедова – СамИСИ, ассистент 

 

Аннотация: Мақолада корхоналарда ички аудтини ташкил этиш, уни 

ўтказиш кетма – кетлиги, ички аудитор режаси ва ички аудитни яхшилаш 

бўйича таклифлар берилган. 

Калит сўзлар: ички аудит, аудит, аудит режаси, назорат, текшириш. 

Аннотация: В статье представлены предложения по организации 

внутреннего аудита на предприятиях, последовательности его проведения, 

план работы внутреннего аудитора и совершенствования внутреннего аудита. 

Ключевые слова: внутренний аудит, аудит, план аудита, контроль, 

проверка. 

Abstract: The article provides proposals on the organization of internal audit in 

enterprises, the sequence of conducting it, the plan of the internal auditor and the 

improvement of internal audit. 

Республикамиз бошқарув ва назорат тизими такомиллашиб бормоқда. 

Корпоратив бошқарувни жорий қилиш, корхоналар  фаолиятини аудиторлик 

текширувидан ўтказиш бозор иқтисодиёти талабларидан келиб чиқмоқда. 

Ўзбекистон  Республикасининг “Аудиторлик фаолияти тўғрисида”ги қонуни 

келтирилганидек,  аудит муайян ваколатлар берилган шахслар томонидан 

хўжалик юритувчи субъектлар молиявий ҳисоботларининг тўғрилигини, улар 

амалга оширган молиявий-хўжалик жараёнларининг Ўзбекистон  

Республикаси  қонунларига ҳамда бошқа меъёрий ҳужжатларга қай даражада 

мувофиқлигини, мукаммаллигини ва асосланганлигини, бухгалтерия ҳисоби 

ва молиявий ҳисоботлар юритишга қўйиладиган талабларга ҳамда ўзга 

ҳужжатлар талабларига тўғри келишлигини аниқлаш мақсадида 

ўтказиладиган  текшириш деб эътироф эътилган. 

Корхоналарда ички аудитнинг асосий мақсади содир бўлаётган 

жараёнларни амалдаги тартиб-қоидаларга мос равишда ҳужжатлаштирилиши, 

бухгалтерия ҳисоби счётларида тўғри акс эттирилиши ва молиявий ҳисоботда 

аниқ акс эттирилганлигини текширишдан иборат. Бундан ташқари, ички аудит 

ходимлари корхона “бизнес-режаси”нинг тўлиқ бажарилиши, унинг 

фаолиятини янада ривожлантириш, кўпроқ фойда олишга қаратилган 

таклифларни ишлаб чиқади  ва корхона раҳбари ҳамда кузатув кенгашига 

тақдим этади. Ички аудитни амалга ошириш учун махсус режа тузилади. 

Ушбу режада ички аудитнинг объектлари, текшириш ўтказиш кетма-кетлиги 

ва муддатлари кўрсатилган бўлиши керак. 

Корхоналарда ички аудитни ўтказиш режаси маълум хусусиятларга эга 

бўлиб, қуйидагиларни ўз ичига олади: 

- корхона фаолияти бўйича қайси кўрсаткичлар назорат қилиниши 

керак; 

- текшириш қачон ўтказилади; 

- ички аудитни ким ўтказади; 



________________________________________________________________ 

"Экономика и социум" №6(109) 2023                                      www.iupr.ru 

- ички аудит натижаларининг расмийлаштирилиши; 

- ички аудит жараёнида аниқланган камчиликларни бартараф қилиш 

бўйича тадбирларнинг ишлаб чиқилиши; 

- аниқланган камчиликларни бартараф қилиш муддатларини 

белгилаш. 

Ички аудиторлик хизматининг раҳбари режасида ҳар бир аудиторга 

алоҳида вазифаларни қўйиши керак.  

1-жадвал 

Корхоналарда ички аудиторнинг йиллик иш режаси мазмуни 
№ Ички аудиторлик текширувларини жараёнлари Ижро муддати 

1 2 3 

1.  Асосий воситаларнинг мавжудлиги ва ҳаракатининг ички аудити даврий 

2.  Асосий воситалар ва номоддий активлар эскиришининг тўғрилигини ички 

аудит қилиш 
ҳар ойда 

3.  Асосий воситаларнинг мол-мулк солиғига тортилишининг тўғрилигини 

текшириш 
ҳар ойда 

4.  Капитал қўйилмаларни ички аудити даврий 

5.  Корхона омборхонасидаги моддий қийматликлар ҳаракатининг аналитик 

ҳисобини ички аудит қилиш 
ҳар ойда 

6.  Моддий бойликлардан фойдаланишнинг тўғри ҳисобга олинганлиги ва 

улар бўйича камомадларни текшириш 
ҳар ойда 

7.  Материааллар бўйича жорий ҳисоб ва ҳисобот кўрсаткичларининг ички 

аудити 
ҳар ойда 

8.  Молиявий қўйилмаларнинг ички аудити даврий 

9.  Касса операцияларининг ички аудити ҳар ойда 

10.  Ҳисобдор шахслар билан олиб бориладиган ҳисоб-китобларни текшириш даврий, ҳар ойда 

11.  Ҳисоб-китоб счёти бўйича нақд пулсиз ҳисоб-китобларни текшириш ҳар ойда 

12.  Таъминотчилар ва пудратчилар билан ҳисоб-китобларнинг ички аудити даврий, ҳар ойда 

13.  Дебиторлик ва кредиторлик қарзларининг аудиторлик таҳлили даврий 

14.  Меҳнат ҳақи бўйича ҳисоб-китобларнинг ички аудити ҳар ойда 

15.  Кўрсатилаётган хизматлар таркибининг ички аудити даврий 

16.  Таъсисчилар билан ҳисоб-китобларнинг ички аудити даврий 

17.  Корхона молиявий ҳисоботининг тўғри тузилганлигини текшириш ҳар ойда 

18.  Ички аудит натижалари бўйича ҳисобот тузиш ва кузатув кенгашига 

тақдим этиш 

ҳар чоракда,  

йил якунида 

 

Ички аудит режаси ижрочи аудиторларга тақдим қилинади. Ички 

аудиторлик хизматининг аудиторлари йил давомида (ойлар, чоракларда 

бўйича) текширувларни ўтказадилар.  

Тадқиқот натижалари шуни кўрсатадики, корхоналарда ички аудит 

ўтказиш тартиби, кетма-кетлиги ва режаси меъёрий ҳужжатлар ва махсус 

адабиётларда тўлиқ ёритилмаган. Ҳар бир ички аудитнинг аудитори ўз 

тажрибасидан келиб чиқиб текшириш режасини мустақил равишда тузилиб 

келинмоқда ва ички аудит объектларини белгиламоқда.  

Тадқиқот натижасига асосланиб ички аудит режасини тузиш ва уни тўлиқ 

бажаришга қаратилган қуйидаги таклиф ва тавсияларни ишлаб чиқдик: 

● ички аудит режасини тузишда ички назорат ва аудиторлик хатари 

юқори бўлган кўрсаткичларга эътибор берилиши керак; 

● ички аудиторларнинг сони кўп бўлганда, уларнинг ҳар бирига 

алоҳида вазифалар қўйилиши лозим; 

● корхона фаолиятининг сифат кўрсаткичларининг ички аудитига 

эътиборни кучайтириш мақсадга мувофиқ; 

● ички аудит объектларини белгилашда олдинги текширувларда 

аниқлланган камчиликларнинг келиб чиқиш (қайтарилиш) 

эҳтимоллигига эътибор бериш керак. 

